
მედიამონიტორინგი 24.05.2016
ტელევიზია
23.05.2016
არხი: 	იბერია
გადაცემა:  ახალი ამბები 19:30
გაეროს განვითარების პროგრამამ ჯანდაცვის სამინისტროს რეანომობილი გადასცა. მაღალი გამავლობის სპეცმანქანა კრიტიკულ მდგომარეობაში მყოფი პაციენტებისთვის აუცილებელი ინვენტარით არის აღჭურვილი. რეანომობილისა და ეკიპირების ღირებულება 70 000$. რეანომობილით შესაძლებელია რეფერალური შემთხვევების მართვა.
http://mediamonitoring.ge/mms/includes/video/video.php?id=3657039
--- 

23.05.2016
არხი: 	 ტელეკომპანია აჭარა
გადაცემა:  ახალი ამბები 21:00
აჭარაში სახალხო დამცველი იმყოფება. უჩა ნანუაშვილმა პირველი შეხვედრა ქობულეთის მოსახლეობასთან გამართა. მოსახლეობამ დასახელა მისთვის აქტუალური საკითხები, ესენია- შეფერხება სოციალური დახამრების მიღებისას, ჯანდაცვის პროგრამების ხელმისაწვდომობა, ხანდაზმულთა და იპოთეკით დაზარალებულთა პრობლემები.
http://mediamonitoring.ge/mms/includes/video/video.php?id=3657083
--- 

23.05.2016
არხი: 	 I არხი
გადაცემა: მოამბე 18:00
საერთაშორისო გამჭვირვალობა საქართველო კვლევა გამოაქვეყნა თუ რამდენად ენდობა მოსახლეობა საერთო ინსტიტუტებს. კვლევამ აჩვენა რომ მოსახლეობა ყველაზე მეტად ექიმებს და მასწავლებლებს ენდობა.
http://mediamonitoring.ge/mms/includes/video/video.php?id=3656852
მაესტრო-კონტაქტი 15:00- http://mediamonitoring.ge/mms/includes/video/video.php?id=3656143
იმედი - ქრონიკა 14:00- http://mediamonitoring.ge/mms/includes/video/video.php?id=3655773
--- 



ინტერნეტი
24.05.2016	
მედიასაშუალება: http://commersant.ge/?m=5&news_id=37101&cat_id=7

მძღოლის აფთიაქის ღირებულება 2.7%-ით შემცირდა
ჯანდაცვის პლატფორმა განაგრძობს ფანასკერტელის აფთიაქში შემავალი რეკომენდებული და აუცილებელი მედიკამენტების სიისა და ფასების გამოქვეყნებას. ამჯერად ორგანიზაციამ შეადარა ყველასათვის საჭირო მძღოლის აფთიაქის მარტისა და აპრილის თვის ფასები. კვლევისას დადგინა, რომ მარტის თვესთან შედარებით აპრილში ამ ჯგუფის აფთიაქში შემავალი მედიკამენტების ფასი 2.7%-ით არის შემცირებული. კერძოდ, მარტის თვეში დაიკლო მძღოლის აფთიაქში შემავალი მედიკამენტის ნიტროგლიცერინის ფასმა 10 თეთრით, ასევე შემცირდა ოქსოლინის მალამოს ღირებულება. აპრილის თვის მონაცემებით მძღოლის აფთიაქში შემავალი მედიკამენტების სია და ფასი ასე გამოიყურება: მძღოლის აფთიაქი: ანტისეპტიკური საშუალებები: ლეიკოპლასტირი (ბაქტერიოციდული) -2.00ლ სტერილური დოლბანდი (7*14სმ) - 1.04ლ ბამბა (სტერილური)- 1.00ლ ბრილიანტის მწვანე -0.30ლ წყალბადის ზეჟანგი - 1.25ლ იოდი (ბეტადინი) – (100გ)- 0.51ლ თურმანიძის მალამო- 4.90ლ ოქსოლინის მალამო- 1.10ლ საინექციო წყალი-0.80 ლ ხელთათმანი (სტერილური) - 0.55ლ ჟგუტი- 14.80ლ მაკრატელი -1.50ლ ტკივილგამაყუჩებელი საშუალებები: იბუპროფენი- 2.80ლ კარდიოლოგიური პრეპარატები: კორსიზი-1.50ლ- ამიაკის ხსნარი- 1.00ლ ნიტროგლიცერინი - 0.85ლ ვალიდოლი- 0.44ლ ჯამი: 36 ლარი ჯანდაცვის პლატფორმა მომავალშიც გააგრძელებს ფარმა მონიტორის ფარგლებში მედიკამენტების ფასებზე დაკვირვებას. უახლოეს მომავალში ორგანიზაცია გამოაქვეყნებს კვლევას აგარაკისა და ოფისის აფთიაქში შემავალი და საჭირო მედიკამენტების სიისა და ფასების შესახებ.
--- 

24.05.2016	
მედიასაშუალება: http://www.newposts.ge/?l=G&id=109009-%E1%83%AA%E1%83%AE%E1%83%90%E1%83%93%E1%83%90%E1%83%98%E1%83%90,%20%E1%83%91%E1%83%90%E1%83%95%E1%83%A8%E1%83%95%E1%83%98

რვა წლის გოგონა 9 კილოს იწონის!- „სოციალური პარტნიორობა“ ელენე ცხადაიას დასახმარებლად!
საქველმოქმედო ფონდი „სოციალური პარტნიორობა“ უკვე 4 წელია უანგაროდ უწევს სასიცოცხლო დახმარებას 600 საწოლს მიჯაჭვულ ადამიანს, რომელთა შორის 12 ბავშვია. ყველაზე პატარა – ელენე ცხადაიაა. მართალია, ის უკვე 8 წლისაა, მაგრამ მხოლოდ 9 კილოს იწონის! ელენე თანდაყოლილი პათოლოგიებით დაიბადა. ბავშვთა ცერებრალური დამბლა, ეპილეფსია, მიკროცეფალია... მშობლებს ბავშვის დატოვებას და „ნორმალური” ცხოვრების გაგრძელებას ურჩევდნენ, ეუბნებოდნენ, რომ ახალგაზრდები არიან და კიდევ ეყოლებათ ჯანმრთელი შვილები, ხოლო ასეთ ბავშვთან პრობლემების მეტს ვერაფერს ნახავენ. მაგრამ შორენამ და მისმა მეუღლემ არ დატოვეს პატარა, დაუცველი ბავშვი და დღემდე ერთად ზრუნავენ თავიანთ პატარა გოგონაზე ერთი წლის შემდეგ მათ მეორე ბავშვი შეეძინათ – დავითი. სანამ წამოიზრდებოდა, მშობლები ძალიან ღელავდნენ მის ჯანმრთელობაზე , მაგრამ დათუნა სრულიად ჯანმრთელია და ახლა ელენეს მოვლაში თვითონაც იღებს მონაწილეობას. ძმას უფროსი დაიკო ძალიან უყვარს, სკოლიდან დაბრუნებული, როგორც კი დავალებებს შეასრულებს, საათობით ზის მის საწოლთან და ზრაპრებს უკითხავს , ეხუტება, ეფერება და ესაუბრება... ელენეც უღიმის, მას ხომ არ შეუძლია უთხრას დათუნას, რომ უზომოდ უყვარს იგი... ცხადაიების ოჯახი ყოფილ სტუდენტურ საერთო საცხოვრებელში ცხოვრობს. ერთ ოთახში, რომელიც ერთდროულად სამზარეულოც არის და საძინებელიც. ოთახში ბეტონის იატაკი და კედლებია, რის გამოც იქ მუდმივად ნესტი და სიცივეა. მამა მუშაობდა და ოჯახის უზრუნველყოფა შეეძლო სანამ ჯანმრთელობის პრობლემები შეექმნებოდა. ერთი წლის წინ კი ფარისებრი ჯირკვლის დაავადება აღმოუჩინეს. მას ძვირადღირებული მკურნალობა სჭირდება, მაგრამ ოჯახის მიზერული სოციალური დახმარება ელენეს წამლებსა და სპეციალურ საკვებში იხარჯება, მამა კი – თავის ჯანმრთელობას შვილის გამო წირავს. ფონდი „სოციალური პარტნიორობა“ ყველას მოგმართავთ თხოვნით, არ დარჩეთ გულგრილი ამ ოჯახის გასაჭირის მიმართ. თქვენი ნებისმიერი სახის დახმარება მათთვის ძალიან მნიშვნელოვანი იქნება.
--- 

23.05.2016	
მედიასაშუალება: http://liberali.ge/articles/view/22727/inovatsiuri-da-humanuri-servisebi--ra-schirdebat-fsiqikuri-janmrtelobis-problemis-mqone-pirebs

ინოვაციური და ჰუმანური სერვისები - რა სჭირდებათ ფსიქიკური ჯანმრთელობის პრობლემის მქონე პირებს
საქართველოში არსებული სამკურნალო სერვისები ვერ უზრუნველყოფენ ფსიქიკური ჯანმრთელობის პრობლემის მქონე პირთა ხარისხიან მკურნალობასა და რესოციალიზაციას. ამის შესახებ ფსიქიკური ჯანმრთელობის სპეციალისტები დიდი ხანია საუბრობენ. "ჯანმრთელობის მსოფლიო ორგანიზაციის მონაცემებით თემზე დაფუძნებული ფსიქიატრიული სერვისები ბევრად უკეთეს შედეგს იძლევა მკურნალობის მხრივ, ხელს უწყობს ადამიანთა უფლებების დაცვას და ეკონომიკურად უფრო ხელმისაწვდომია, ვიდრე ინსტიტუციებში მკურნალობა" – (,,ფსიქიკური ჯანმრთელობის განვითარების სტრატეგიული დოკუმენტი 2015-2020 წლები”) საქართველოში თემზე დაფუძნებული სულ რამდენიმე ფსიქიატრიული სერვისია. აქ პირველად ჩატარდა კვლევა, რომლის მიზანიც საქართველოში მოქმედი სათემო სერვისების ეფექტურობის დადგენა (კრიზისული ინტერვენცია და აქტიური სათემო მკურნალობა) იყო. ამისთვის, კვლევის ავტორებმა როგორც  ტრადიციული, ისე თემზე დაფუძნებული სერვისების მიმღები პაციენტების საავადმყოფოში დაყოვნების საერთო ხანგრძლივობა და ჰოსპიტალიზაციის რაოდენობა შეისწავლეს. ასევე, ამ ორი ჯგუფის პაციენტთა კმაყოფილებითაც დაინტერესდნენ. კვლევამ აჩვენა, რომ შედეგების მიხედვით, ტრადიციული სერვისის მიმღებ ბენეფიციარებზე კმაყოფილები კრიზისული ინტერვენციის ცენტრის ბენეფიციარები იყვნენ. კრიზისული ინტერვენციის ცენტრის ყველა ბენეფიციარი (100%) აცხადებს, რომ პერსონალი დიდ ყურადღებას იჩენდა მათი გამოკვლევების დროს.  95.5% ამბობს, რომ ექიმებმა კარგად აუხსნეს, რისთვის იყო საჭირო სამედიცინო გამოკვლევები. ჰოსპიტალიზაციის რაოდენობა კრიზისული ინტერვენციის სამსახურის პაციენტებში რეალურად 2.37-ჯერ ნაკლებია სტანდარტული სერვისის ბენეფიციარებთან შედარებით. ასევე კრიზისული ინტერვენციის პაციენტებში სტაციონარში გატარებული დღეების საშუალო ხანგრძლივობა რეალურად 6,81-ჯერ ნაკლებია სტანდარტული სერვისების ბენეფიციარტებთან შედარებით. კვლევამ, რომელიც ჯანმრთელობის კვლევის კავშირმა, „ფონდ ღია საზოგადოება საქართველოს“ ფინანსური მხარდაჭერით  ჩაატარა, კიდევ ერთხელ დაადასტურა, რომ ფსიქიატრიაში ბიო-ფსიქო-სოციალურ მოდელზე დაფუძნებული მომსახურება ტრადიციულ სერვისებზე ეფექტურია და  სერვისით მომხმარებლებიც უფრო კმაყოფილი არიან. კვლევის ფარგლებში გამოყენებული იყო “ფსიქიკური ჯანმრთელობის სახელმწიფო პროგრამის” ბაზები 2011 წლიდან 2014 წლის ჩათვლის. წარმოდგენილ ბაზებში ინდივიდუალურად იქნა მოძიებული კვლევაში ჩართული თითოეული პაციენტის ჰოსპიტალიზაციისა და საწოლდაყოვნების მონაცემები. პაციენტთა კმაყოფილების კვლევა ჩატარდა თბილისში. კვლევაში მონაწილეობა 221-მა პირმა მიიღო. აქედან 74 პირი კრიზისული ინტერვენციის სამსახურის ბენეფიციარი იყო, 29 პირი - აქტიური სათემო პროგრამის ბენეფიციარი, 118 კი - ტრადიციული სერვისის ბენეფიციარი. კვლევის პრეზენტაციას აქტიური სათემო მომსახურების პროგრამის ხელმძღვანელი გიორგი გელეიშვილი ესწრებოდა. “აქტიური სათემო მომსახურების” პროგრამა 2014 წლიდან დაიწყო. პროგრამაში 40 ბენეფიციარია ჩართული. გიორგი გელეიშვილის თქმით, მნიშვნელოვნად შემცირდა სუიციდური შემთხვევები და 40 თვის განმავლობაში მხოლოდ ერთ ბენეფიციარს ჰქონდა სუიციდური მცდელობა. 11 ადამინი დასაქმდა. 4 ბენეფიციარმა სწავლა გააგრძელა. აქტიური სათემო სერვსის მეშვეობით 95%-ით შემცირდა ჰოსპიტალიზაციის რიცხვი. საქართველოში ფსიქიკური ჯანმრთელობის პრობლემის მქონე პირები ძირითადად ჰოსპიტლებში და დისპანსერებში მკურნალობენ, რომლებიც ხშირ შემთხვევაში “არაეფექტურია და ფსიქიკური აშლილობის მქონე პირთა საჭიროებებს ვერ აკმაყოფილებს. მომსახურება ექიმის კონსულტაციასა და მედიკამენტების მიწოდებაზეა ორიენტირებული. ამბულატორიულ დაწესებულებებში ძალიან იშვიათია მულტიდისციპლინური გუნდის არსებობა, ფსიქიატრებს კი ფსიქო-სოციალური ინტერვენციების გასაწევად არც ცოდნა ჰყოფნით და არც დრო”,  - ვკითხულობთ სტრატეგიაში. რაც შეეხება ფსიქიატრიულ საავადმყოფოებს -  “საქართველოს სახალხო დამცველის ანგარიშისა და ევროპის საბჭოს 2013 წლის კვლევის მიხედვით, საქართველოში სპეციალიზებულ ფსიქიატრიულ საავადმყოფოებში კვლავ გვხვდება ადამიანის უფლებების დარღვევის ფაქტები. ეს დაწესებულებები, სამწუხაროდ, მკურნალობისა და მოვლის ხარისხობრივ სტანდარტებს ხშირად ვერ პასუხობს”. საქართველოში, მულტიდისციპლინურ მიდგომაზე ორიენტირებული სერვისების განვითარება 90-იანი წლების შემდეგ დაიწყო. თბილისში თითქმის 13 წელია ფუნქციონირებს ფსიქო-სოციალური რეაბილიტაციის ცენტრი. 2011 წლის ბოლოს საქართველოში, თბილისში, პირველად ფსიქიკური პრობლემების ადამიანებისთვის კრიზისული ინტერვენციის სამსახური გაიხსნა. რაც შეეხება აქტიური სათემო სამსახურის გუნდის მომსახურებას,  ის დღემდე “ღია საზოგადოება- საართველოს” დაფინანსებით ხორციელდება. ხოლო 2016 წლის მაისიდან აქტიური სათემო სამსახურის გუნდის საქმიანობას ნაწილობრივ თბილისის მერია დააფინანსებს. ფსიქიკური ჯანმრთელობის სახელმწიფო ბიუჯეტი დღესდღეობით ძირითადად ჰოსპიტალურ სერვისებს აფინანსებს.  ბიო-ფსიქო-სოციალურ მოდელის დაფუძნებული სათემო სერვისების ფინანსური მხარდაჭერა მინიმალურია. “ფსიქო-სოციალური რეაბილიტაციის ცენტრი იღებს ფსიქიკური ჯანმრთელობის პროგრამის 1%-ს. კრიზისული ინტერვენციის ცენტრები ვერ ფარავს ქვეყნის ტერიტორიას. საქართველოში მკურნალობის მხოლოდ ერთი სათემო აქტიური გუნდი არსებობს და ისიც „ფონდ ღია საზოგადოება საქართველოს“ მხარდაჭერით ფუნქციონირებს ქვეყანაში არ არსებობს სათემო საცხოვრებლები. ქვეყანას არ აქვს ფსიქიკური ჯანმრთელობის პრობლემის მქონე პირთათვის დასაქმების ხელშეწყობის სისტემა. შესაბამისად იზრდება ამბულატორიის პირობებში ფსიქიკური მდგომარეობის გამწვავების რისკი და რეჰოსპიტალიზაციის სიხშირე. 2014 წლის ფსიქიკური ჯანმრთელობის სახელმწიფო პროგრამის შესაბამისად, ამბულატორიული დაფინანსების წილი 19%-ს შეადგენს. ხოლო სტაციონარული მომსახურებისა - 69%-ს”, - წერია სტრატეგიაში. ამავე დოკუმენტის მიხედვით ფსიქიკური ჯანმრთელობის სფეროში ძირეული გამოწვევებია: -           საჭიროა ამბულატორიული მომსახურების გაძლიერება და შესაბამისი სამედიცინო სერვისებით უზრუნველყოფა; -  (მედიკამენტებისა და ფსიქო-სოციალური ინტერვენციების მიწოდება, თემზე დაფუძნებული სერვისების განვითარება). სტრატეგიის მიხედვით, უნდა განვითარდეს თემზე დაფუძნებული თანამედროვე სერვისები და 2017 წლისთვის ფსიქიკური ჯანმრთელობის პროგრამების საერთო დაფინანსებიდან ჰოსპიტალური და თემზე დაფუძნებული სერვისების დაფინანსების თანაფარდობამ  ჯერ 25%, 2020 წლისთვის კი 50% უნდა შეადგინოს.

საქართველოში სიცოცხლის საშუალო ხანგრძლივობა 74,4 წელია, რაც რეგიონში ყველაზე დაბალი მაჩვენებელია
საქართველოში სიცოცხლის საშუალო ხანგრძლივობა 74,4 წელია. ამის შესახებ ჯანდაცვის მსოფლიო ორგანიზაციის მოხსენებაშია ნათქვამი, რომლის სახელწოდებაცაა „ჯანდაცვის მსოფლიო სტატისტიკა: ჯანმრთელობის მაჩვენებლების მონიტორინგი მდგრადი განვითარების მიზნებთან მიმართებაში.“ სამხრეთ კავკასიის რეგიონში საქართველოს მაჩვენებელი ყველაზე დაბალია – სომხეთში საშუალოდ 74.8 წელს ცოცხლობენ, აზერბაიჯანში კი 74,7 წელს. ევროპის რეგიონში სიცოცხლის საშუალო ხანგრძლივობის ყველაზე მაღალი მაჩვენებელი შვეიცარიაში დაფიქსირდა (83,4 წელი), მსოფლიოში დღეგრძელობის მიხედვით ჩემპიონი იაპონიაა, სადაც მოქალაქე საშუალოდ 83,7 წელს ცოცხლობს. ბოლო ადგილზე კი სიერა–ლეონეა (50.1 წელი). მოხსენების თანახმად, 2000–დან 2015 წლამდე პერიოდში სიცოცხლის მოსალოდნელი ხანგრძლივობის მაჩვენებელი მთელ მსოფლიოში მკვეთრად, 5 წლით გაიზარდა, თუმცა ამ მხრივ სერიოზული უთანასწორობაა როგორც ქვეყნებს შორის, ისე თავად ქვეყნებში. საინტერესოა, რომ 2015 წელს დაბადებული ბავშვების სიცოცხლის მოსალოდნელი საშუალო ხანგრძლივობა 71,4 წლამდე გაიზარდა (73,8 წელი გოგონებისთვის და 69,1 წელი ბიჭებისთვის). ქალებისთვის ყველაზე დიდხანს სიცოცხლის პირობები იაპონიაშია, სადაც სიცოცხლის საშუალო ხანგრძლივობა მათთვის 86,8 წელია, მამაკაცებისთვის კი (81,3 წელი) შვეიცარიაში.

ნონა ასათიანი: პოსტსაბჭოთა სივრცეში, საქართველო იქნება პირველი, სადაც ადრონული მკურნალობის მეთოდს გამოიყენებენ
ფიზიკოსი ნონა ასათიანი აცხადებს, რომ პოსტსაბჭოთა სივრცეში, საქართველო იქნება პირველი , სადაც ადრონული მკურნალობის მეთოდს გამოიყენებენ მან საუბრისას ადრონული მკურნალობის მეთოდი განმარტა - ადრონული მკურნალობის მეთოდი მდგომარეობს იმაში, რომ დასხივება ხდება ძირითადად, ნახშირბადის ბირთვებით, მიზნობრივად სიმსივნურ უჯრედებზე. სხვა დანარჩენი ქსოვილი არ განიცდის ზემოქმედებას. „დასხივების შემდეგ, უჯრედები იშლება აფაქტოზის და ნეკროზის გზით, მაგრამ აქ არის საშიშროება გვერდით მყოფი უჯრედების, რომელსაც დაავადებული უჯრედები გადასცემენ სიგნალებს. ამას ჰქვია უჯრედებსშორისი ეფექტი, რომლის შედეგადაც ამ უჯრედებშიც შეიძლება, მოხდეს ცვლილებები. ამიტომ, ახლანდელი მეცნიერება იმაზეა ფოკუსირებული, რომ მართალია, დასხივების დროს, შეიძლება, სიმსივნე გაქრეს, მაგრამ გვერდით მდგომ უჯრედებში, მოხდეს ცვლილებები. ამის პრევენციაზეა ძირითადად ლაპარაკი",-განაცხადა ნონა ასათიანმა. როგორც მან აღნიშნა, მკურნალობის ეს მეთოდი გამოიყენება იაპონიაში, იტალიასა და გერმანიაში. ასეთი მეთოდით მკურნალობა პოსტსაბჭოთა სივრცეში არ ხდება და ტექნოლოგიური ინსტიტუტი სწორედ იმისთვის შენდება, რომ საქართველოშიც დაინერგოს ადრონული მკურნალობის მეთოდი. მისივე შეფასებით, ეს ძალიან მნიშვნელოვანი და საინტერესო მეთოდია. „ამაზე უკეთესი მკურნალობის მეთოდი ჯერ არ მოუგონიათ და მეცნიერები ახლა მის სრულყოფაზე მუშაობენ",-აღნიშნა ასათიანმა.
--- 

23.05.2016	
მედიასაშუალება: http://www.ipress.ge/new/33050-ombudsmeni-fekhmdzime-qals-orsulobis-gamo-shromiti-khelshkeruleba-ar-gaugrdzeles 

ომბუდსმენი: ფეხმძიმე ქალს ორსულობის გამო შრომითი ხელშეკრულება არ გაუგრძელეს
სახალხო დამცველმა რეკომენდაციით მიმართა შპს მიკროსაფინანსო ორგანიზაცია „კრედოს” შრომით ურთიერთობებში ორსულობის ნიშნით დისკრიმინაციის აღმოფხვრის შესახებ. როგორც სახალხო დამცველის განცხადებაშია აღნიშნული, ორსულ ქალს შრომითი ხელშეკრულება მისი მდგომარეობის გამო არ გაუგრძელეს. ომბუდსმენი განმარტავს, რომ აღნიშნული დისკრიმინაციას წარმოადგენს.“საქმის ფაქტობრივი გარემოებების თანახმად, 2013 წლის 10 სექტემბრიდან ა.ა. მუშაობდა შპს მიკროსაფინანსო ორგანიზაცია „კრედოს“ ვანის ფილიალში გაყიდვების ოფიცრის პოზიციაზე. 2015 წელს აღნიშნული პოზიცია გაუქმდა და მის ნაცვლად შეიქმნა განვადების ოფიცრის პოზიცია, რომელიც ასევე მოიცავდა გაყიდვების ოფიცრის ფუნქციებს. ახალ პოზიციაზე დასანიშნად განმცხადებელმა ჩააბარა გამოცდა და გაიარა გასაუბრების ეტაპი. შესარჩევი კონკურსის გავლის შემდეგ, 2015 წლის 23 ნოემბერს, განმცხადებელთან გაფორმდა სამთვიანი შრომითი ხელშეკრულება განვადების ოფიცრის პოზიციაზე. ვადის ამოწურვის გამო, ა.ა-ს 2016 წლის 24 თებერვლიდან შეუწყდა შრომითი ხელშეკრულება.საქართველოს შრომის კოდექსის 37-ე მუხლის მე-3 ნაწილის „გ“ ქვეპუნქტის მიხედვით, დაუშვებელია შრომითი ხელშეკრულების შეწყვეტა დასაქმებული ქალის მიერ თავისი ორსულობის შესახებ დამსაქმებლისთვის შეტყობინების მომენტიდან, გარდა, მათ შორის, 37-ე მუხლის პირველი ნაწილის „ბ“ ქვეპუნქტით გათვალისწინებული საფუძვლისა, რომელიც შრომითი ხელშეკრულების ვადის გასვლას გულისხმობს. სახალხო დამცველი მიიჩნევს, რომ დასახელებული მუხლი არ უნდა განიმარტოს, ისე, თითქოს ვადის გასვლა ავტომატურად გამორიცხავს ორსულობის ნიშნით დისკრიმინაციის შესაძლებლობას. საკანონმდებლო ბაზის და საერთაშორისო სტანდარტის ანალიზი ცხყადყოფს, რომ ვადის გაგრძელების მოთხოვნის უფლება შესაძლოა წარმოეშვას დასაქმებულს, თუ დადასტურდება, რომ ხელშეკრულების გაუგრძელებლობა დისკრიმინაციული მოტივით იყო განპირობებული. მოპასუხის განმარტების თანახმად, 2015 წლის ნოემბერში მათ კომპანიაში განვადების ოფიცრის თანამდებობაზე 8 პირი დაინიშნა და მხოლოდ ა.ა.-ს, რომელიც იყო ორსულად, არ გაუგრძელდა ხელშეკრულება. სახალხო დამცველი აღნიშნავს, რომ მოპასუხის მიერ დასახელებული არც ერთი არგუმენტი არ წარმოადგენს განსხვავებული მოპყრობის გამამართლებელ ლეგიტიმურ მიზანს. შესაბამისად, სახალხო დამცველი მიიჩნევს, რომ ორსული ქალისთვის შრომითი ხელშეკრულების გაგრძელებაზე უარი წარმოადგენს პირდაპირ დისკრიმინაციას ორსულობის ნიშნით. ყოველივე ზემოაღნიშნულიდან გამომდინარე, საქართველოს სახალხო დამცველი,  „დისკრიმინაციის ყველა ფორმის აღმოფხვრის შესახებ“ საქართველოს კანონის მე-9 მუხლის მე-3 პუნქტის შესაბამისად, მიმართავს შპს მიკროსაფინანსო ორგანიზაცია „კრედოს“, აღმოფხვრას ა.ა.-ს მიმართ დისკრიმინაციული მოპყრობის შედეგი, მომავალში თავი შეიკავოს შრომით ურთიერთობებში ორსულობის ნიშნით დისკრიმინაციული მოპყრობისგან და საქმიანობა წარმართოს თანასწორობის პრინციპის დაცვით”,-აღნიშნულია სახალხო დამცველის განცხადებაში.
--- 

23.05.2016	
მედიასაშუალება: http://medianews.ge/ge/saertashorisogamchvirvaloba-saqartveloskvlevitsaqartveloshikvelazedidindobamastsavleblebsaqvt/3962

`საერთაშორისო გამჭვირვალობა-საქართველოს~ კვლევა
საერთაშორისო გამჭვირვალობა - საქართველო~ მნიშვნელოვანი ინსტიტუტებისადმი მოსახლეობის ნდობის შესახებ ჩატარებული გამოკითხვის შედეგებს ასაჯაროვებს, რომლის მიხედვითაც, გამოკითხული 2032 ადამიანიდან ყველაზე დიდი რაოდენობა - 35 % მასწავლებლებს ენდობა, შემდეგ მოდიან ექმიმები, 29 პროცენტი, პრეზიდენტი, პოლიცია და პრემიერ-მინისტრი. ორგანიზაციის დაკვეთით ჩატარებული გამოკითხვის მიხედვით, 12 პროცენტული პუნქტით არის გაუმჯობესებული პრემიერ-მინისტრის ნდობის მაჩვენებელი (რესპონდენტები, რომლებიც სრულად ენდობიან, ან უფრო ენდობიან, ვიდრე არა) - გამოკითხვის მიხედვით, მას 14% პრემიერ-მინისტრს სრულად ენდობა, 2015 წელს, პრემიერს სრულ ნდობას 9% უცხადებდა. ამასთან, გამოკითხულთა 43 % ფიქრობს, რომ ყოფილი პრემიერ-მინისტრის ირაკლი ღარიბაშვილის მიერ თანამდებობის დატოვების მიზეზი ბიძინა ივანიშვილი იყო. გაზრდილია იმ ადამიანთა რაოდნობაც, რომლებიც პრეზიდენტს სრულ ნდობას უცხადებენ - 19%. გამოკითხულთა 20% პრეზიდენტს უფრო ენდობა, ვიდრე არ ენდობა, ხოლო 28 % ნაწილობრივ ენდობა. 2013 წელს, პრეზიდენტს სრულად, 10 % ენდობოდა. პარლამენტს სრულ ნდობას გამოკითხულთ 5 % უცხადებს, 2013-2015 წლებში სრულ ნდობას 7-7 % უცხადებდა. გამოკითხულთა 26 პროცენტის თქმით, პარლამენტს სრულად არ ენდობა. პოლიციას სრულად ენდობა 12 %, 24% კი უფრო ენდობა, ვიდრე არ ენდობა. პოლიციას სრულ უნდობლობას გამოკითხულთა 12 % უცხადებს. 2013 წელს პოლიციას სრულ უნდობლობას 5 % უცხადებდა, ხოლო 2015 წელს 9 %. გამოკითხვის მიხედვით, მოსამართლეებს სრულად ენდობა 3 %, უფრო ენდობა, ვიდრე არა, 11%; ნაწილობრივ ენდობა 36%, ხოლო საერთოდ არ ენდობა 17 %. ,,46 პროცენტი ფიქრობს, რომ სასამართლო პოლიტიზებულია. მიუხედავად ამისა, იგივე რაოდენობის რესპონდენტი მიიჩნევს, რომ სასამართლო კვალიფიციურია. განსაკუთრებულ ყურადღებას იმსახურებს საკონსტიტუციო სასამართლოსადმი მოსახლეობისადმი დამოკიდებულება, ვინაიდან ამ ინსტიტუტმა ბოლო წლების განმავლობაში რამდენიმე მნიშვნელოვანი გადაწყვეტილება მიიღო. გამოკითხულთა 39 % ფიქრობს, რომ საკონსტიტუციო სასამართლო კვალიფიციურია, 30 %-ის აზრით - პოლიტიზებულია, 29 % ფიქრობს, რომ სამართლიანია, ხოლო 26 % მიიჩნევს, რომ მიკერძოებულია“, - ნათქვამია კვლევაში. გამოკითხულთა 35 % საქართველოს ეროვნული ბანკის მუშაობას დადებითად (კარგად, ან უფრო კარგად, ვიდრე ცუდად), ხოლო 41 % უარყოფითად აფასებს.
--- 

23.05.2016	
მედიასაშუალება: http://www.interpressnews.ge/ge/regioni/380901-zugdidshi-momushave-medikosebma-kibos-adreuli-gamovlinebis-da-skriningis-sakithkhebi-ganikhiles.html?ar=A

ზუგდიდში მომუშავე მედიკოსებმა კიბოს ადრეული გამოვლინების და სკრინინგის საკითხები განიხილეს
ზუგდიდის მერიის დარბაზში, ქალაქის საზოგადოებრივი ჯანდაცვის ცენტრის ორგანიზებით მოწყობილ შეხვედრაზე, ზუგდიდში მომუშავე მედიკოსებმა, კიბოს ადრეული გამოვლინების და სკრინინგის საკითხები განიხილეს. როგორც ”ინტერპრესნიუსს” ქალაქ ზუგდიდის მერიიდან აცნობეს, შეხვედრა ჩატარდა დაავადებათა კონტროლისა და საზოგადოებრივი ჯანდაცვის პროგრამის - ”დაავადების ადრეული გამოვლინებისა და სკრინინგის პროგრამა“ ფარგლებში. აღნიშნული პროგრამის ფარგლემში, კლინიკა ,,სანუსის“ ბაზაზე, 31 მაისსა და 1 ივნისს მოსახლეობისათვის ძუძუს, საშვილოსნოს ყელის, მსხვილი ნაწლავისა და პროსტატას უფასო კვლევა ჩატარდება. ზუგდიდის მერიის ინფორმაციით, შეხვედრაზე ექიმებს ორგანიზაცია ,,ტერდიმ“ სამეგრელოში ტერფის პათოლოგიების კვლევის რესურსის ხელმისაწვდომობის შესახებ დეტალური ინფორმაცია მიაწოდა.
--- 

23.05.2016	
მედიასაშუალება: http://www.info9.ge/janmrtheloba/147149-saqarthvelo-egidith-yvelaferi-chvens-khelshia-autoimunuri-arthritis-msoflio-dghes-sheuerthda.html?lang=ka-GE

საქართველო ეგიდით „ყველაფერი ჩვენს ხელშია“ აუტოიმუნური ართრიტის მსოფლიო დღეს შეუერთდა
რევმატოიდული ართრიტით დაავადებულმა პაციენტებმა კავშირი დააფუძნეს და საქართველო აუტოიმუნური ართრიტის მსოფლიო დღეს შეუერთდა, რომელიც მთელ მსოფლიოში 2012 წლიდან აღინიშნება. ღონისძიების მიზანს, დაავადების შესახებ საზოგადოების ცნობიერების ამაღლება წარმოადგენდა, რაც დაავადების დროული დიაგნოსტიკის აუცილებლობასა და ადეკვატურ თერაპიაზე ხელმისაწვდომობის უზრუნველყოფას შეუწყობს ხელს. შეხვედრაზე მონაწილეობდნენ „რევმატოიდული ართრიტით დაავადებული პაციენტების კავშირის“ თავმჯდომარე ინგა მამუჩიშვილი, დამფუძნებლები მარინა საღარაძე და რუსუდან ედიბერიძე, ასევე კავშირის მხარდამჭერი კომპანია „ჯეპრას“ პიარ კონსულტანტი თინათინ სამყურაშვილი. ღონისძიებაზე მოწვეულნი იყვნენ ჯანდაცვის სამინისტროს, პარლამენტისა და საკრებულოს ჯანდაცვის კომიტეტის წარმომადგენლები, ექიმები, პაციენტები დასხვა სტუმრები. „პირველად საქართველოში რევმატოიდული ართრიტით დაავადებულ პაციენტთა კავშირი შეიქმნა. ვგეგმავთ, ერთგვარი მედიატორის როლის შესრულებას პაციენტებსა და სახელმწიფო სტრუქტურებს შორის. დაავადება უმძიმესია, წლების განმავლობაში ადამიანი განიცდის საშინელ ტკივილებს. მკურნალობის მეთოდები არსებობს, რომლის გარკვეული ნაწილი ფინანსდება, კერძოდ, პაციენტები 18 წლამდე, თუმცა ამ ავადმყოფობამ ასაკი არ იცის. ეს შეიძლება დაემართოს როგორც 2 წლის ბავშვს, ასევე ასაკოვან ადამიანსაც. ჩვენი მიზანია, რომ ცნობადი გავხადოთ აღნიშნული პრობლემა. მკურნალობა საკმაოდ ძვირადღირებულია. ჩვენი სურვილია საზოგადოებამაც და სახელმწიფო სტრუქტურებმაც გაითავისონ მუდმივი მკურნალობის საჭიროება. ეს არის ქრონიკული დაავადება, რომელიც იწვევს ქმედითუუნარობას. პირადად ეს ყველაფერი გამოვიარე, თავად ვარ პაციენტი და სწორედ ამიტომ გადავწყიტე, რომ ამ საკითხზე ხმამაღლა ვისაუბრო. ძალიან რთულია ასე ცალცალკე მოიპოვო უდიდესი თანხები მკურნალობისთვის,“ - აღნიშნა რევმატოიდული ართრიტის პაციენტთა კავშირის დამფუძნებელმა მარინა საღარაძემ. პაციენტთა კავშირის დამფუძნებელის, ამადროულად ექიმი პედრიატის ინგა მამუჩუშვილის თქმით, რევმატოიდული ართრიტის პაციენტთა კავშირის მიზანია, გაიზარდოს დაავადების ინფორმირებული დონე მოსახლეობაში, რადგანაც დაავადებულთა რიცხვი დროთა განმავლობაში მატულობს. დიდმა ნაწილმა, რომელსაც აქვს უკვე გამოვლენილი რევმატოიდული ართრიტის სიმპტომები, მიზანმიმართულად და დროულად მიმართოს ექიმს: „შედეგად ჩატარდეს გამოკვლევები და დაიწყოს მკურნალობა. აქ არის ოჯახის ექიმის როლი, შემდეგ რადიოლოგი და რევამატოლოგი, რომლებიც ყველანი ერთად ერთვებიან აღნიშნულ პროცესში, რათა დროზე გამოვლინდეს დაავადება. რევმატოიდული ართრიტი ძალიან აგრესიული დაავადებაა, რომელიც აზიანებს შემაერთებელ ქსოვილს, რომელიც ძირითადად განთავსებულია ძვალსახსროვან სისტემაში. ორგანიზმში ხდება განუკითხაობა და იმუნური სისტემა იწყებს ბრძოლას სახსრების წინააღმდეგ. აქედან გამომდინარე გარდაუვალია სწორი მკურნალობის არქონის შემთხვევაში შშმ პირად ჩამოყალიბება“. „ძალიან მახარებს დღევანდელი ინიციატივა და კავშირის დაარსება, რადგან თავად ვარ პაციენტი და ამ დაავადების მატარებელი უკვე 20 წელია. ძალიან რთულია ართრიტთან ერთად ცხოვრება. ამიტომ ვფიქრობ აღნიშნული ორგანიზაცია ხელს შეუწყობს პაციენტების ცნობიერების ამაღლებას, გაზრდის კომუნიკაციას და ბევრ სასიკეთო და საჭირო საქმეს გააკეთებს პაციენტებისთვის“, - გვითხრა რევმატოიდული ართრიტის პაციენტთა კავშირის ერთ-ერთმა დამფუძნებელმა რუსუდან მაჩაბელმა. დასასრულს, გამოქვეყნდა ონლაინ პეტიცია, მიმართული საქართველოს ჯანმრთელობის, შრომისა და სოციალური დაცვის სამინისტროსა და თბილისის მუნიციპალიტეტის საკრებულოსადმი - საქართველოში რევმატოიდული ართრიტით დაავადებული პაციენტებისთვის ბიოლოგიურ პრეპარატებზე ხელმისაწვდომობის გაზრდის ხელშეწყობის თხოვნით. რევმატოიდული ართრიტი ქრონიკული, პროგრესირებადი, ქმედუუნარობის გამომწვევი აუტოიმუნური დაავადებაა, რომელიც იწვევს სახსრების შეშუპებას და დაზიანებას. სტატისტიკური მონაცემების მიხედვით, ამ დაავადებით დედამიწაზე ყოველი მეასე ადამიანი იტანჯება. ქალები მამაკაცებზე სამჯერ უფრო ხშირად ავადდებიან. რევმატოიდული ართრიტი შეიძლება დაიწყოს ნებისმიერ ასაკში, მაგრამ მეტად დამახასიათებელია მისი გამოვლენა 35-დან 50 წლის ასაკის პერიოდში. რევმატოიდულმა ართრიტმა შეიძლება დააზიანოს ყველა სახსარი, მაგრამ უმეტესად ზიანდება ხელის, ფეხის და მაჯის სახსრები. სახსრების პროგრესირებად შეუქცევად დაზიანებას თან სდევს შრომის უნარის თანდადანობითი დაქვეითება და დამოუკიდებლობის დაკარგვა, პაციენტებს არ შეუძლიათ ისეთი მარტივი მოქმედებების შესრულება, როგორიცაა თმის დავარცხნა, კიბეზე ასვლა, საჭმლის მომზადება და ა.შ. განვითარებად ქვეყნებში პაციენტების ნახევარზე მეტი 10 წლის განმავლობაში კარგავს სამსახურს და საარსებო წყაროს. რევმატოიდული ართრიტით დაავადებულ პაციენტებს შეიძლება აღენიშნებოდეთ ისეთი სისტემური გართულებები, როგორიცაა გულ-სისხლძარღვთა და ფილტვის დაავადებები, ოსტეოპოროზი, ანემია და ა.შ. რევმატოიდული ართრიტით დაავადებული პაციენტების სიცოცხლის ხანგრძლივობა შესაძლებელია 5-10 წლით იყოს შემცირებული. დაავადების დროული დიაგნოსტიკა და ადრე დაწყებული მკურნალობა აფერხებს დაავადების პროგრესირებას და სახსრების შეუქცევად დაზიანებას. მაგრამ სამწუხაროდ დიაგნოსტირებული პაციენტების უმეტესობა საქართველოში ვერ იღებს ადეკვატურ მკურნალობას, მედიკამენტებზე ფინანსური ხელმისაწვდომობის არარსებობის გამო. რევმატოიდული ართრიტით დაავადებული პაციენტების კავშირი დაარსდა 2016 წელს. კავშირის ძირითადი მიზანია, საზოგადოების ინფორმირებულობის გაზრდა დაავადებასთან მიმართებაში; სტანდარტული თერაპიისადმი რეზისტენტული პაციენტების (განსაკუთრებით მძიმე ფორმების) ადეკვატური მკურნალობის უზრუნველყოფისთვის ზრუნვა; პერმანენტული ურთიერთობა საქართველოს რევმატოლოგთა ასოციაციასთან, ფარმაცევტული კომპანიების წარმომადგენლებთან და სხვა ტიპის სამედიცინო ორგანიზაციებთან დაავადების გარშემო არსებული სიახლეების, მეთოდების, ახალი მედიკამენტების გაზიარების თვალსაზრისით.

სოციალური აგენტები და ადამიანები სიღარიბის ზღვარს ქვემოთ
ნანა ნანობაშვილი - "ქალები სამართლიანობისთვის" ხელმძღვანელი: - იმდენად ბევრი პრობლემა აწუხებს ამ ხალხს, რომ როცა გაიგეს, მოსახლეობის სამართლიანობის აღდგენისთვის ვართ მოწოდებული, ხშირად გვაკითხავს და დახმარებას გვთხოვს. რაც უფრო ახლოს მივედი მათთან, უფრო მეტად ვნახე, რა საშინელ მდგომარეობაშია ხალხი. ბევრი იმის გამო წუხს, რომ სოციალური დახმარება უსამართლოდ მოუხსნეს და მათი ცხოვრების პირობები არაფრით გაუმჯობესებულა. სიღნაღის რაიონის სოფელ ვაქირში სოციალური ფონი ძალიან მძიმეა. რუსუდან კუპრაშვილი: - ბოლოს თიაქრის ოპერაცია გავიკეთე, რამაც ჯანმრთელობის მდგომარეობა კიდევ უფრო დამიმძიმა, მაგრამ როცა სოციალური დახმარების სააგენტოში მივედი, უფროსმა მითხრა, გულის ოპერაცია უნდა გქონდეს გაკეთებული, დახმარება რომ მიიღოთო... ვენერა ქოქიაშვილი: - სახალხო დამცველს მივაკითხე. მან სარეკომენდაციო წერილი გამოუგზავნა სოციალური დახმარების სააგენტოს უფროს ზურაბ ზურაბაშვილს. მისწერა, ამ ოჯახს დახმარება ესაჭიროებაო, მაგრამ ამ წერილის შემდგომ ქულები უფრო მეტად გამიზარდეს 65 ათასიდან 93 ათასამდე...

გაზეთ "ქრონიკა+"-ის რედაქციას
რედაქციისგან: როდესაც აჭარაში მცხოვრებმა მოქალაქეებმა "ქრონიკა+"-ს მიმართეს, დაეფიქსირებინათ თავიანთი აზრი ჯანმრთელობის ცენტრ "მედინას" წინააღმდეგ და ულტიმატუმი დაეყენებინათ ჯანდაცვის სამინისტროსადმი - კლინიკა შეემოწმებინათ, ცხადია, რედაქციამ ამ ადამიანებს მოუსმინა. მათ შორის, კლინიკაში არსებულ არცთუ ისე ჯანსაღ მდგომარეობაზე იმავე მასალაში კომენტარი გააკეთა რეგულირების სააგენტოს საზოგადოებასთან ურთიერთობის სამმართველომ და დადასტურდა, რომ საქმის შესწავლა მიმდინარეობს.

ჯანდაცვის მსოფლიო ორგანიზაცია საქართველოს და რუსეთს ზიკას ვირუსთან დაკავშირებით აფრთხილებს
ჯანდაცვის მსოლფიო ორგანიზაციაში ვარაუდობენ, რომ ზაფხულში ზიკას ვირუსი შესაძლოა, ევროპაში გავრცელდეს. ორგანიზაციის მონაცემებით, ვირუსის გავრცელების ყველაზე დიდი საფრთხე არსებობს საქართველოს და რუსეთის შავი ზღვისპირა რეგიონებში, ასევე კუნძულ მადეირაზე. იმ ქვეყნებს შორის, სადაც სპეციალისტები ვირუსის გავრცელების საშიშროების დონეს ზომიერად აფასებენ, არიან საფრანგეთი, ესპანეთი, იტალია და საბერძნეთი. ორგანიზაციაში აცხადებენ, რომ აღნიშნულ რეგიონებში ბინადრობს კოღოს ის სახეობა, რომელსაც ზიკას ვირუსი გადააქვს. კოღო ლათინური სახელწოდებით Aedes Aegypti 50-ზე მეტ ქვეყანაში აღმოაჩინეს მას შემდეგ, რაც გასულ წელს ზიკას ვირუსი ბრაზილიაში დაფიქსირდა. ჯანდაცვის მსოფლიო ორგანიზაცია ქვეყნების ხელისუფლებებს მოუწოდებს კოღოების გავრცელების ადგილებში სადეზინფექციო სამუშაოები ჩაატარონ და მოსახლეობა, განსაკუთრებით ორსული ქალები, დაავადების ნეგატიური შედეგების შესახებ გააფრთხილონ.

სოსო ცისკარიშვილი: კანონმდებლობაში ცვლილების გარეშე მედიკამენტების ფასის ზრდა გარდაუვალია
აახალგაზრდა ფინანსისტთა და ბიზნესმენთა ასოციაციამ არასამთავრობო ორგანიზაცია "ჯანდაცვის პლატფორმასთან" ერთად, აპრილის თვის კვლევის მონაცემები გამოაქვეყნა. კვლევა გვიჩვენებს, რომ აპრილის თვეში ფანასკერტელის ინდექსი უმნიშვნელოდ, 0,3 პუნქტით არის შემცირებული და 11,7 პუნქტს შეადგენს. ჯამში 16 მედიკამენტზე ფასი შემცირებულია, ხოლო 5-ზე – გაზრდილი. დანარჩენ მედიკამენტებზე ფასები უცვლელია. უკანასკნელი კვლევის მიხედვით, აპრილის თვეში დაფიქსირებული ფასები 200 დასახელების ყველაზე მოთხოვნად და პოპულარულ მედიკამენტზე, შედარდა მარტის თვის მონაცემებს. მედიკამენტების ფასებზე დაკვირვება გასული წლის ნოემბერში დაიწყო და მას შემდეგ ფასის კლების ტენდენცია შენარჩუნებულია. საინტერესოა, რა ფაქტორებით შეიძლება იყოს გამოწვეული ეს ტენდენცია და სამომავლოდ რა პროგნოზს ვარაუდობენ ექსპერტები ფარმაცევტულ ბაზარზე. დამოუკიდებელ ექსპერტთა კლუბის პრეზიდენტი, სოსო ცისკარიშვილი ფასის კლების ტენდენციას ბაზარზე ახალი კონკურენტის გამოჩენას უკავშირებს: ,,როგორც წესი, როდესაც იწყება ხოლმე მედიკამენტებზე ფასის კლება, ფარმაცევტულ ქსელებსა და კომპანიებს შორის ჩნდება ახალი კონკურენტის გამოჩენის მოლოდინი. ამის მცდელობა საქართველოში უკვე არსებობს. სრულიად მკაფიოდ ვხედავთ, რომ გამოჩნდა ახალი ფარმაცევტული კომპანია ,,ჰუმანითი ჯორჯია“. ფაქტია, რომ ბოლო თვეების განმავლობაში ფარმაცევტულ ბაზარზე გარკვეული ჯგუფის პრეპარატებზე ფასის კლების ტენდენცია შენარჩუნებულია, თუმცა, უნდა გვახსოვდეს, რომ თუ არ იქნება მიღებული შესაბამისი კანონმდებლობა, კვლავ უწინდებურ რეალობას დავუბრუნდებით. ჰუმანითი ჯორჯიამ უკვე დააგვიანა რამდენიმე ასეული ახალი მედიკამენტის შემოტანა ქართულ ბაზარზე. კომპანიაში აცხადებდნენ, რომ მათი წამლები გაცილებით იაფად გაიყიდებოდა. ბაზარზე ჯერჯერობით არ ჩანს მათი ახალი მედიკამენტები და თუ ეს რეალობა არ შეიცვლება, დიდი ალბათობით წამლები ისევ გაძვირდება“, – აცხადებს ცისკარიშვილი. დამოუკიდებელ ექსპერტთა კლუბის პრეზიდენტი მიიჩნევს, რომ საქართველოში უნდა დამკვიდრდეს ინგლისის პრაქტიკა: ინგლისში საკმაოდ კარგი პრაქტიკა მოქმედებს. თუ აფთიაქში იყიდება თვითღირებულებაზე 21%–ით მეტი ღირებულების მედიკამენტები, მათ სახელმწიფო სამსახური ამოიღებს და გადასცემს ხოლმე კლინიკებს. ვიდრე ასეთი კანონი არ დაიწერება საქართველოში, ჩვენი ფეოდალი ფარმაცევტული კომპანიები ისევ განაგრძობენ მედიკამენტებზე ფასის ზრდას და კვლავ მივიღებთ შედეგს, რომელიც საზოგადოებას არ დააკმაყოფილებს“, – აღნიშნავს ცისკარიშვილი. შეგახსენებთ, რომ მაღალი საზოგადოებრივი ინტერესისა და რთული სოციალური ფონის გათვალისწინებით, აფბამ და არასამთავრობო ორგანიზაცია ჯანდაცვის პლატფორმამ 2015 წლის ნოემბერში ფარმაცევტულ ბაზარზე დაკვირვება დაიწყეს. მედიკამენტებზე არსებული ფასები მუდმივად არის მსჯელობის საგანი, სწორედ ამიტომ შეიქმნა ეკონომიკური ინდექსი – სახელად ფანასკერტელის ინდექსი, რაც შესაძლებლობას იძლევა მედიკამენტების ყველაზე მოთხოვნადი კონკრეტული ჯგუფების ფასებზე დაკვირვებით გავიგოთ, თუ როგორ იცვლება ფასები ფარმაცევტულ ბაზარზე.

საქართველოში სიმსივნის მკურნალობის უახლესი მეთოდი დაინერგება
თბილისში "საქართველოს ტექნოლოგიური ინსტიტუტის" პროექტის პრეზენტაცია გაიმართა. "საქართველოს ტექნოლოგიური უნივერსიტეტის" დამფუძნებელი საქართველოს მთავრობაა. პროექტის ღირებულება რამდენიმე ასეულ მილიონ ევროს შეადგენს და მას მთლიანად საქველმოქმედო ფონდი "ქართუ" აფინანსებს. ასევე, ცნობილი გახდა, რომ ინსტიტუტის სტუდენტების სწავლასა და პარტნიორ ორგანიზაციებში მათ მივლინებებს სრულად დააფინანსებს ფონდი "ქართუ". ბიძინა ივანიშვილი: ტექნოლოგიური უნივერსიტეტის იდეა თავიდანვე იყო ჩემი, ეს იყო დაახლოებით 8 წლის წინ და სააკაშვილი საოცრად აღფრთოვანებული იყო. ტექნოლოგიური უნივერსიტეტის პროექტის ღირებულება დაახლოებით 500 მლნ ევრო იქნება. ცოტა სხვაობაა პროექტებს შორის. შეიძლება განხორციელდეს ამერიკული პროექტი. ის, რაც ნაციონალებმა ბათუმში ააშენეს, იყო სასახილო. გიორგი კვირიკაშვილი: მთავრობამ ექსპერიმენტული კვლევითი ბაზის მშენებლობისა და შესაბამისი საგანმანათლებლო პროგრამების განხორციელებაში გამოცდილების გაზიარების მიზნით, ურთიერთთანამშრომლობის მემორანდუმი გააფორმა მსოფლიოში წამყვან ისეთ ცენტრებთან, როგორიც არის ბირთვულ კვლევათა ევროპული ცენტრი, ადრონული თერაპიის ეროვნული ცენტრი, იტალიის ბირთვული ფიზიკის ეროვნული ინსტიტუტი და სხვა. დიმიტრი ქუმსიშვილი: დიდი მადლობა ფონდ "ქართუს", რომელიც სრულად აფინანსებს როგორც ამაჩქარებლის მშენებლობას, ისე შემდგომში ინსტიტუტის მშენებლობას, რაც ძალიან მნიშვნელოვანია.

